Буа районыtc "Буа районы"
ЯңаЧәчкап урта мәктәбе укытучысыtc "ЯћаЧђчкап урта мђктђбе укытучысы"
Сәләхова Гөлсания Насыйр кызы tc "Сђлђхова Гљлсания Насыйр кызы "
5 нче сыйныф

Тема. 
Фонетика, орфоэпия, графика һәм орфография буенчаtc "Тема. 
Фонетика, орфоэпия, графика џђм орфография буенча" үтелгәннәрне гомумиләштереп кабатлау.tc "

њтелгђннђрне гомумилђштереп кабатлау."
Дәреснең максаты.

1.
Фонетика, орфоэпия, графика һәм орфография буенча гомумиләштереп кабатлау, белем һәм күнекмәләрне ныгыту, аны гамәлдә куллана белергә өйрәтү. 

2.
Компьютерда эшләү күнекмәләрен үстерү.

3.
 а) Биремнәрнең эчтәлегеннән чыгып, туган якка, табигатькә, кешеләргә мәхәббәт һәм хөрмәт хисләре тәрбияләү;

б) 
Вакытны дөрес файдаланып яшәүнең, гомернең асылын аңларга өйрәтү. 

Җиһазлау. 5 нче сыйныф өчен татар теле дәреслеге, такта, плакатлар, “Татар телле заман” электрон дәреслеге, компьютерлар.

Дәреснең тибы. Белемнәрне гомумиләштерү һәм системалаштыру.

Дәрестә кулланылган методлар: әңгәмә, электрон дәреслектән файдаланып, төрле биремнәр үтәү, уен элементлары, сүзлек диктанты яздыру, сүзлек белән эшләү һ.б..

Дәрес барышы. 

Укытучының кереш сүзе. Укучылар, бүген без графика һәм орфография буенча үткәннәрне кабатлау дәресе үткәрәбез. Дәрес барышында белемнәребезне системалаштырырбыз, уңышларыбызга куанырбыз, кимчелекләребезне бетерү өстендә эшләрбез. 

Сез компьютерларда эшли беләсез, бүген дә дәреснең кайбер элементларын компьютер ярдәмендә башкарырбыз. 

Дәреснең төп өлеше.
Дәресне сүзлек диктанты язу белән башлап җибәрәбез.

Диктант тексты: бал корты, чебен, үрмәкүч, пәрәвез, кәрәз, кигәвен, коңгыз, черки, күбәләк, энә карагы, кырмыска оясы, төклетура, шөпшә.

-
Без нәрсә исемнәрен яздык?

-
Бөҗәкләр.

-
Сез бу бөҗәкләр белән танышмы?

-
Әйе, алар бакча һәм кырларыбызда яшиләр һәм очалар.

-
Бик дөрес, бөҗәкләр – табигатьнең бер өлеше. Без аларны танырга һәм исемнәрен дөрес итеп яза белергә тиешбез. Алдагы дәресләрдә дөрес язу кагыйдәләре белән таныштык. Хәзер сүзлек диктантыгызның дөреслеген компьютерда язылган текстка карап тикшерегез, рәсемнәргә карап, үзегезне җәйге табигатьтә дип күз алдына китерегез. (Электрон дәреслекнең “Темалар” бүлегеннән “Бөҗәкләр” бите ачыла.)

Тикшереп бетергәннән соң укучылар үзләренә билге куялар. Үзбәя.

-
Укучылар, хәзер шушы сүзләр ярдәмендә кайбер кагыйдәләрне искә төшереп үтәрбез:

а) 
кайсы сүзләрне язганда о һәм ө хәрефләренең дөрес язылышы кагыйдәсен искә төшердегез, дөрес яздыгызмы?

-
Бал корты, коңгыз, төклетура, шөпшә сүзләрендә тар әйтелешле о һәм ө хәрефләре сүзнең беренче иҗегендә генә язылалар. Калган иҗекләрдә бу авазлар ы, е хәрефләре белән белдереләләр.

б) 
Диктант текстындагы сүзләр сингармонизм законына буйсынганмы? Нәрсә ул сингармонизм?

-
Сузыкларның бер- берсенә йогынты ясап, үзара охшашланулары сузыклар гармониясе, яки сингармонизм дип атала.

-
Без язган сүзләрнең төклетура сүзеннән башкалары бу законга буйсынган.

-
Ни өчен төклетура сүзе бу законга буйсынмый?

-
Ул- кушма сүз.

-
Яхшы, укучылар, без сезнең белән сүзләргә басым кую кагыйдәләрен дә өйрәндек. Искә төшерү өчен, компьютер белән эшләп алыйк, анда татар халкының 19нчы йөздә яшәп иҗат иткән шагыйре Г. Кандалыйның тирән мәгънәле сүзләре язылган шигъри юлларны укырбыз.

Якутлар табыладыр вакыт берлән,

Вакытлар табылмыйдыр якут берлән.
-
Бу юллар сезгә аңлашыламы? Якутлар сүзенең мәгънәсен кем белә? 

(Аңлатмалы сүзлек белән эшләү.) Димәк, якут- кыйммәтле таш, нәтиҗә ясыйк, шигъри юлларның мәгънәсен ничек аңладыгыз?

-
Бу юллар вакытның кадерен белергә чакыра. 

-
Дөрес, укучылар, кеше гомеренең кадерен белергә, исәнлеген сакларга тиеш, моның өчен сәламәт яшәү рәвеше алып барырга тиеш. Сәламәт яшәүне сез ничек күз алдына китерәсез?

-
Авырмыйча яшәү, спорт белән шөгыльләнү, дөрес туклану, йоклау; әти-әниеңне, туганнарыңны, дусларыңны хөрмәт итү.

-
Ә хәзер компьютердагы юлларга игътибар итик, дәфтәрләргә күчереп языйк, һәр сүзгә басым куйыйк. (Укытучы балаларның эшләрен күзәтә) Нинди кагыйдәгә нигезләнеп эшләдегез, басымнар кайсы иҗекләргә төште?

-
Табылмыйдыр сүзендә басым икенче иҗеккә төшә, ә калганнарында соңгы иҗеккә төшә.

-
Ни өчен?

-
Татар телендә басым күбрәк соңгы иҗеккә төшә.

-
Табылмыйдыр – фигыль, фигыльләрдә басым юклык кушымчасыннан алдагы иҗеккә төшә.

-
Җавап дөрес, хәзер барыгыз да басымнарыгызның дөрес куелу – куелмавын тикшереп билге куегыз. Үзбәя.

-
Ә хәзер физкультминут, без ял да итәбез һәм сузык, тартык аваз хәрефләрен искә төшерәбез. Бер авазга гына билге булып йөргән хәрефкә беткән сүз әйтелсә, бер тапкыр сикерәбез һәм куллар белән бер тапкыр чәбәклибез; ике авазга билге булып йөргән хәрефкә беткән сүз әйтелсә, ике тапкыр сикереп, ике тапкыр чәбәклибез.

Сүзләр: бармак(2), ана(1), җәя(2), әби(1), аю(2), иләк(2), мәктәп(1), Сабиров(2), урман(1), актив(2), чәе(2) һ.б.. 

-
Ял иттек, укучылар, хәзер инде сүзгә фонетик анализ ясау тәртибен искә төшерик. Компьютер экраннарында Муса Җәлилнең “Сәгать” шигыре бирелгән (42 нче бит, “Темалар” бүлеге). Шигъри юлларны тыңлыйбыз һәм язылышына игътибар итәбез. Шигырьнең мәгънәсенә нинди фикер салынган? 

-
Монда да патриот шагыйребез М. Җәлил вакытның кадерен белергә чакыра. 

-
Бик дөрес, хәзер сәгать сүзенә дәфтәрләрдә фонетик анализ ясыйбыз.

Тактада алдан язып куелган анализ үрнәгенә карап, укучылар эшләрен тикшереп чыгалар, үз эшләренә билге куялар. Үзбәя.

-
Укучылар, компьютерларга яңадан карыйбыз, “Сәгать” шигыренең яңгырашын тыңлап, интонация билгеләмәсен искә төшерәбез, нәрсә ул интонация?

-
Сөйләгәндә, тавышның төрлечә хәрәкәт итүен интонация диләр.

-
Аның нинди төрләрен беләсез, санап китегез.

-
Фраза басымы, пауза басымы, тойгы басымы, логик басым, сөйләм көе.

-
Җавап дөрес, шигырьнең беренче дүртьюллыгында логик басым кайсы сүзләргә төшкән дип саныйсыз?

-
Минемчә, “даң, даң!”, таңнан, унбиш минут, сикереп торды, эшләр харап, соңга калган, йокыга карап сүзләренә төшкән, чөнки шигырьдә сүз сәгать, вакыт турында бара.

-
Бик дөрес, укучылар, ә пауза басымын күрәсезме, ишетәсезме, аны язуда нәрсә белән билгелиләр?

-
Пауза дип сөйләм барышында вакытлыча тукталыш ясауны әйтәләр, ул төрле тыныш билгеләре ярдәмендә белдерелә.

Дәреснең йомгаклау өлеше.
- 
Укучылар, сез бүгенге дәрестә графика һәм орфография буенча белемнәрегезне төрлечә тикшереп карадыгыз, кайбер биремнәрне үтәгәндә үзегезгә билгеләр куйдыгыз. Ул нинди билгеләр булды икән, әйдәгез шуларны журналга куйыйк. (Билгеләр куела.) Бүген күп тапкырлар кабатлаган фонетика, орфоэпия, графика, орфография сүзләрен компьютерның клавиатуралары яр-дәмендә экранга языйк, ә компьютер үзе сезнең бу сүзләрне дөрес язу-язмавыгызны тикшерер. Укучылар, бу сүзләр безнең татар сүзләре түгел, аларны алынмалар диләр, ягъни чит телдән кергән сүзләр, алар турында мәгълүматларны алдагы дәресләрдә өйрәнәчәкбез.

Без тагын кайсы кагыйдәне искә төшермәдек дип уйлыйсыз? 

-
Сүзләрне иҗекләргә бүлү һәм юлдан-юлга күчерүне.

-
Бу кагыйдәне кабатлауга электрон дәреслектә бик матур уеннар бар.

“Бәрәңге” уенын табып, бер, ике, өч иҗекле сүзләрне чиләккә беренче тутырып бетергән укучы җиңүче булачак. 

Кулланылган сүзләр: көн, тау, күлмәк, сәгать, йолдыз, урындык, йомырка һ.б. (Җиңүче укучы билгеләнә.) Кайсы сүзләрне юлдан –юлга күчереп булмый? 
-
Көн, тау һәм башка сүзләрне күчереп булмый.

“Роза” уены ярдәмендә дә иҗекләр кабатлана. 

“Паровоз” уены ярдәмендә укучылар сүзләргә тиешле кушымчалар өстәп җөмләләр төзиләр, сингармонизм законын тагын бер кат искә төшерәләр.

Дөрес җавап. Булмә+гә кич+ке шәһәр тавыш+ы агыл+а. (Уен дәвам итә.) 

Дәрес ахырында җиңүчеләр билгеләнеп, билгеләр куела. 

Өй эше. 158нче күнегү. Күп нокталар урынына тиешле хәрефләрне куеп күчереп язарга, калын хәрефләр белән бирелгән сүзләргә фонетик анализ ясарга, текстның эчтәлеген аңлатырга. (Эчтәлеге дәрестә үтелгән тәрбияви темаларның дәвамы булып тора.) 

